
საქართველოს შინაგან საქმეთა სამინისტროს სტრატეგიული კომუნიკაციების 

დეპარტამენტი 

 
 ორგანიზებული დანაშაულის წინააღმდეგ ბრძოლა 

 

შინაგან საქმეთა სამინისტროსთვის (შემდგომში-სამინისტრო) მთავარი ამოცანა 

დანაშაულთან ბრძოლის ეფექტიანი მექანიზმების შემუშავება და ქვეყანაში უსაფრთხო 

გარემოს უზრუნველყოფაა. სამინისტროს სტრატეგიული კომუნიკაციების დეპარტამენტის 

ძირითად მიზანს წარმოადგენს საზოგადოებისთვის დროულად სწორი ინფორმაციის 

მიწოდება პოლიციის საქმიანობის შესახებ. სამინისტროს ოფიციალურ პლატფორმებსა და 

სამინისტროს ცენტრალური კრიმინალური პოლიციის დეპარტამენტის „Facebook“ გვერდზე 

რეგულარულად ქვეყნდება ინფორმაცია ორგანიზებული დანაშაულის წინააღმდეგ 

ბრძოლის მიმართულებით განხორციელებული აქტივობებისა და მიღწეული შედეგების 

შესახებ. მოსახლეობას ინტენსიურად ეწოდებათ ინფორმაცია სამინისტროში ჩატარებული 

ბრიფინგების საშუალებით, ამ მიმართულებით გატარებული ღონისძიების, დაკავებული 

პირების თაობაზე ინფორმაცია და ვიდეომასალები გადაეცემათ ტელევიზიებსა და 

სხვადასხვა საინფორმაციო სააგენტოს წარმომადგენლებს. 

 

ორგანიზებული დანაშაულის წინააღმდეგ ბრძოლა ოთხ მიმართულებას მოიცავს: 

კიბერდანაშაული, კრიმინალური მენტალიტეტის წინააღმდეგ ბრძოლა, ტრეფიკინგი და 

ნარკოდანაშაული. 

 

2023 წლის 21-22 ივნისს, სამინისტრო შეუერთდა „საქართველოს კიბერუსაფრთხოების 

ფორუმი - 2023", რომელიც ეროვნული უსაფრთხოების საბჭოს აპარატის ორგანიზებით 

გაიმართა. ფორუმის მიზანი კიბერუსაფრთხოების სფეროში არსებული გამოწვევებისა და 

თანამედროვე მიდგომების შესახებ ინფორმაციის გაზიარება და საერთაშორისო დონეზე, 

კიბერკომპონენტის საშუალებით, საქართველოს პოზიციონირების გაძლიერება იყო. 

 

ღონისძიება ტელევიზიებსა და სამინისტროს „Facebook“  გვერდზე პირდაპირ ეთერით 

გადაიცემოდა, პარალელურად ინფორმაცია სამინისტროს ოფიციალურ გვერდებზეც 

განთავსდა.  

 

2023 წლის 22 ივნისს, სამინისტროს თანამშრომლები სტუმრობდნენ ტელე-რადიო ეთერებს, 

სადაც ბოლო პერიოდში ყველაზე აქტუალურ თემას კიბერმეთოდებით ჩადენილ 

დანაშაულებზე ისაუბრეს, როგორიც არის მაგალითად: თაღლითობა, გამოძალვა,  ფიშინგი, 

სოციალურ ქსელში დასპონსორებული გვერდების საკითხები (თანხის გამომუშავება, 

ინვესტიციების ჩადება და ნივთების გამოწერა). ცენტრალური კრიმინალური პოლიციის 

დეპარტამენტის თანამშრომლებმა განმარტეს, რით განსხვავდება კიბერდანაშაული 

კიბერმეთოდით ჩადენილი დანაშაულისგან, ასევე ისაუბრეს სტატისტიკაზე - გაზრდილ 

გახსნის მაჩვენებელსა და შემცირებულ დანაშაულზე.  



2023 წლის 26 ივნისს, ნარკომანიასთან და ნარკოტიკების უკანონო ბრუნვასთან ბრძოლის 

საერთაშორისო დღე აღინიშნება. აღნიშნულ დღესთან დაკავშირებით საინფორმაციო ბანერი 

განთავსდა სამინისტროს ცენტრალური კრიმინალური პოლიციის დეპარტამენტის 

„Facebook“  გვერდზე.  

 

სამინისტროს წარმომადგენელმა სატელევიზიო და რადიო ეთერის საშუალებით ისაუბრა 

ნარკოტიკების უკანონო ბრუნვა-გავრცელების მსოფლიო გამოწვევებზე და ბრძოლის 

მეთოდებზე. დანაშაულის გახსნის მზარდ სტატისტიკაზე,  გატარებულ რეფორმებზე, 

კონტეინერების კონტროლის პროგრამაზე. თანამედროვე სამყაროს ერთ-ერთ მნიშვნელოვან 

გამოწვევაზე - დარქნეტით ნარკორეალიზაციაზე.  

 

 საქართველოს დამოუკიდებლობის დღე - 26 მაისი 

 

2023 წელს, საქართველოს დამოუკიდებლობის დღისადმი მიძღვნილი საზეიმო ღონისძიება 

ბათუმში ანბანის კოშკის მიმდებარე ტერიტორიაზე გაიმართა. სამინისტროს სხვადასხვა 

დანაყოფმა, მოქალაქეებს საინფორმაციო და საგამოფენო თემატურ სტენდებთან 

უმასპინძლა. ღონისძიებაზე წარმოდგენილი იყო სამინისტროს საპატრულო პოლიციის 

დეპარტამენტის, სსდ- საგანგებო სიტუაციების მართვის სამსახურის, სსდ - საქართველოს 

სასაზღვრო პოლიციის აღჭურვილობა და ვერტმფრენი. ღონისძიების ფარგლებში 

ბავშვებისთვის არაერთი თემატური საინფორმაციო-შემეცნებითი აქტივობა იყო დაგეგმილი 

სპეციალურად მათთვის მოწყობილ გასართობ სივრცეებში. 

 

სამინისტროს საპატრულო პოლიციის დეპარტამენტის მიერ წარმოდგენილი იქნა „ჭკვიანი 

ქალაქის“ კონცეფცია, ქალაქში მოძრაობის წესებთან დაკავშირებული. მათთან მისულ 

პატარებს, დეპარტამენტის თანამშრომლები სხვადასხვა სახალისო აქტივობის შესრულებაში 

ეხმარებოდნენ. 

 

სამინისტროს სსიპ - საზოგადოებრივი უსაფრთხოების მართვის ცენტრმა - „112“ მოზარდებს 

სპეციალურად მათთვის შექმნილ თამაშებში მონაწილეობა შესთავაზა, საიდანაც ბავშვები 

ინფორმაციას იღებდნენ, თუ როგორ უნდა მოიქცნენ გადაუდებელ შემთხვევებში, ასევე 

ღონისძიებაზე მისულ მოქალაქეებს საშუალება ჰქონდათ, „სიცოცხლის ზარის“ სტენდთან, 

სამინისტროს სსიპ - საზოგადოებრივი უსაფრთხოების მართვის ცენტრში „112" შესული 

რეალური ზარებისთვის მოესმინათ. 

 

სამინისტროს საექსპერტო-კრიმინალისტიკური დეპარტამენტის მიერ მოწყობილ იქნა 

იმიტირებული შემთხვევის ოთახი, სადაც ბავშვებს უნდა აღმოეჩინათ ნივთმტკიცებები და 

მენტორებთან ერთად მოეხდინათ მისი ამოღება და სწორად დალუქვა. 

 

სსიპ - საქართველოს შინაგან საქმეთა სამინისტროს მომსახურების სააგენტომ პატარა 

დამთვალიერებლებს იმიტირებულ ქალაქში უმასპინძლა და მათ ველოსიპედის მართვის 

მოწმობის ასაღებად სახალისო, როგორც თეორიული, ისე პრაქტიკული გამოცდის ჩაბარება 

შესთავაზა. იმავე ტერიტორიაზე მოწყობილი იყო საინფორმაციო კუთხე, სადაც სააგენტოს 

თანამშრომლები სტუმრებს ონლაინ სერვისების შესახებ ინფორმაციას აწვდიდნენ. 

 

სამინისტროს სსდ - საგანგებო სიტუაციების მართვის სამსახურს წარმოდგენილი ჰქონდა 

საინფორმაციო-შემეცნებითი პროგრამა მეხანძრე-მაშველების მონაწილეობით, ასევე 

https://www.facebook.com/miaccpd?__cft__%5b0%5d=AZUIkRmVXDxy7dPjklqqI1SNX0W9uaZe5vt1Z2Ye3iLUz4JH3qddsmj9CIL9AuPhVJgrIr1Kq0C24rPNDHOJJjEyN_Y5Gd-TcTuSLdxxXvlJkb1Fh69y6-GtFvHkQoDrxJ-hmJZ-9Wb5K7v8W2wNTxJDLVQPpxmqQBNbvQ_r9MHobZlVcrasut5tkYC4bGTiM4M&__tn__=-UC%2CP-R


ბავშვებისთვის მოწყობილი იყო „დაბრკოლებათა ზოლი“, საცოცი კედელი და სხვადასხვა 

გასართობი აქტივობები. 

 

სსდ - საქართველოს სასაზღვრო პოლიცია წარმოდგენილი იყო, როგორც სანაპირო დაცვის, 

ასევე სახმელეთო საზღვრის დაცვის სპეცტექნიკითა და აღჭურვილობით. 

 

სსიპ - დაცვის პოლიციის დეპარტამენტმა პატარა სტუმრებისთვის მოაწყო იმიტირებული 

დაცული სახლი და მათ სხვადასხვა შემეცნებით აქტივობები შესთავაზა, რომელიც მოიცავდა 

ხატვისა და ძერწვის სახალისო გაკვეთილებს. მენტორების დახმარებით, ბავშვებმა მოირგეს  

დაცვის პოლიციის აღჭურვილობა და პოლიციელის ფუნქციას ასრულებდნენ. 

 

შინაგან საქმეთა სამინისტროს აკადემია წარმოადგენდა იმიტირებულ თეორიულ გამოცდას, 

რომლის წარმატებით გავლის შემთხვევაში სტუმრები ვირტუალური ტირისთვის 

განკუთვნილ სივრცეში ინაცვლებდნენ. 

 

სამინისტრო ბათუმში მთელი დღის განმავლობაში მასპინძლობდა სტუმრებს, საღამოს კი 

ღონისძიება კონცერტით დასრულდა. ღონისძიების შესახებ ინფორმაცია სრულყოფილად 

გაშუქდა ტელევიზიების, სააგენტოების, სამინისტროს ოფიციალური გვერდებისა და 

სოციალური ქსელების მეშვეობით. 

 

 პოლიციელის დღე - 31 მაისი 

 

2023 წლის 31 მაისს, სამინისტრომ პოლიციელის დღე აღნიშნა. საზეიმო ღონისძიებას, 

რომელიც თბილისში, სამინისტროს ადმინისტრაციული შენობის წინ გაიმართა, 

საქართველოს პრემიერ-მინისტრი, პარლამენტის თავმჯდომარე, მთავრობის წევრები, 

დეპუტატები, საქართველოში აკრედიტებული დიპლომატიური კორპუსის 

წარმომადგენლები და სამინისტროს თანამშრომლები დაესწრნენ. საზეიმო აღლუმში 

მონაწილეობდნენ: სამინისტროს განსაკუთრებულ დავალებათა დეპარტამენტი; 

სამინისტროს საპატრულო პოლიციის დეპარტამენტი; სსიპ - საქართველოს შინაგან საქმეთა 

სამინისტროს მომსახურების სააგენტო;  სსიპ - საზოგადოებრივი უსაფრთხოების მართვის 

ცენტრის ,,112“; სსდ - საქართველოს სასაზღვრო პოლიცია; სამინისტროს თბილისის 

პოლიციის დეპარტამენტი; სამინისტროს საექსპერტო-კრიმინალისტიკური დეპარტამენტი; 

სამინისტროს ობიექტების დაცვის დეპარტამენტი;  სსიპ - დაცვის პოლიციის დეპარტამენტი; 

სსდ - საგანგებო სიტუაციების მართვის სამსახური; სამინისტროს სტრატეგიული 

მილსადენების დაცვის დეპარტამენტი.  

 

სამინისტროს სხვადასხვა დანაყოფის საზეიმო მსვლელობის შემდეგ, მინისტრმა 

პოლიციელებს პროფესიული დღე მიულოცა და მათ სიტყვით მიმართა. სიტყვით მიმართა 

საქართველოს პრემიერ-მინისტრმა და საქართველოს პარლამენტის თავმჯდომარემ. შინაგან 

საქმეთა მინისტრმა წარმატებული პოლიციელები სამინისტროს სხვადასხვა სახის 

მედლებით და მადლობის სიგელებით დააჯილდოვა.  

 

პოლიციელის დღის ღონისძიების პირდაპირი ეთერი გაშუქდა, როგორც სატელევიზიო 

ეთერებში, ასევე, სოციალურ ქსელში. დღის განმავლობაში განხორციელდა ჩართვები 

ადგილიდან. აგრეთვე, შუადღის საინფორმაციო გამოშვებებში გავიდა საინფორმაციო 

მასალა და საღამოს ეთერებისთვის მომზადდა სიუჟეტები.  



 

 პოლიციელის დღესთან დაკავშირებული პროექტები 

 

 დანაშაულთან ბრძოლისა და მართლწესრიგის დაცვის კუთხით მოსახლეობის 

ცნობიერების ამაღლების მიზნით შეიქმნა ვიდეორგოლი, რომელშიც 

მონაწილეობდნენ სამინისტროს საპატრულო პოლიციის დეპარტამენტის 

დირექტორი, ცენტრალური კრიმინალური პოლიციის დეპარტამენტის დირექტორი, 

თბილისის პოლიციის დეპარტამენტის დირექტორი  და საქართველოს ყველა 

რეგიონის პოლიციის დეპარტამენტის დირექტორები. აღნიშნული ვიდეორგოლი  

განთავსდა  სამინისტროს ოფიციალურ „Facebook“ გვერდზე.  

 2023 წლის 31 მაისს, ტელეკომპანია ,,იმედის“ ეთერში გავიდა სპეციალური რეპორტაჟი 

„ვემსახურები საქართველოს“. სპეციალური რეპორტაჟი ასახავს სამინისტროს 

საპოლიციო და სხვა დანაყოფების საქმიანობას. რეპორტაჟში წარმოჩენილი იყო 

სამინისტროში მიმდინარე რეფორმები, სიახლეები და პროექტები. ასევე, ნაჩვენები 

იყო სამინისტროს სხვადასხვა დანაყოფების თანამშრომლების ყოველდღიური 

საქმიანობა. სპეციალური რეპორტაჟი ,,ვემსახურები საქართველოს“ მოიცავდა ვრცელ 

ინტერვიუს საქართველოს შინაგან საქმეთა მინისტრთან. 

 2023 წლის II კვარტალში, ორი კვირის განმავლობაში  სატელევიზიო ეთერების 

საშუალებით (5 ტელეარხზე)  საზოგადოებაში ცნობიერების ამაღლების მიზნით 

სამინისტროს დანაყოფების საქმიანობაზე გადაღებული ვიდეორგოლი „ვემსახურები 

საქართველოს“ ტრანსლირდებოდა.  ვიდეორგოლში ასახულია სამინისტროს 

დანაყოფების საქმიანობა.  

 2023 წლის 31 მაისისთვის, საქართველოს მასშტაბით სხვადასხვა ქალაქებში 

განთავსდა პოლიციელების ფოტოები ბილბორდებზე, აგრეთვე, ერთი კვირის 

განმავლობაში, რამდენიმე ქალაქში, ლედ-მონიტორებზე გავიდა  სამინისტროს 

დანაყოფების საქმიანობაზე გადაღებული ვიდეორგოლი. 

 სატელევიზიო ეთერებში გაშუქდა სიუჟეტები, რომლებიც აღწერდა სამინისტროს 

სხვადასხვა დანაყოფების  საქმიანობას.  აგრეთვე საანგარიშო პერიოდში სამინისტროს 

თანამშრომლები სტუმრობდნენ სხვადასხვა სატელევიზიო გადაცემებს. 

 

 საგზაო მოძრაობის უსაფრთხოება 

 

კამპანია - „უკეთესი და უსაფრთხო გზები საქართველოსთვის“ ფარგლებში რეგიონული 

განვითარებისა და ინფრასტრუქტურის სამინისტროს, ევროკავშირისა და ევროპის 

საინვესტიციო ბანკის „EIB“ მხარდაჭერით შეიქმნა ვიდეორგოლები, რომლებიც ეხება 

სიჩქარის გადაჭარბებას, თრობის ქვეშ მართვას, არასწორ მანევრირებას. ასევე, მომზადდა 

ძირითად დარღვევების შედეგად გამოწვეული ავტოსაგზაო შემთხვევების შესახებ 

საინფორმაციო ბანერები. საანგარიშო პერიოდში აღნიშნული ვიდეორგოლები და ბანერები  

განმეორებით დარეკლამდა  სამინისტროს ოფიციალურ არხებსა და „Facebook“ გვერდზე. 

 

2023 წლის 10 ივნისი - სამინისტროს საპატრულო პოლიციის დეპარტამენტს თბილისის №176 

საჯარო სკოლის მე-9 კლასის მოსწავლეები ეწვივნენ.  

 

სამინისტროს საპატრულო პოლიციის დეპარტამენტის წარმომადგენლებმა მოზარდებს 

მიაწოდეს ინფორმაცია მათი ფუნქცია-მოვალეობებისა და პატრულ-ინსპექტორის 

პროფესიული საქმიანობის შესახებ. მოსწავლეებმა დაათვალიერეს სამინისტროს 



საპატრულო პოლიციის დეპარტამენტის ადმინისტრაციული შენობა, გაეცნენ  საპატრულო 

პოლიციის ეკიპაჟებსა და  აღჭურვილობას. 

აღნიშნული ინფორმაცია განთავსდა სამსახურის ოფიციალურ „Facebook“ გვერდზე.  

 

2023 წლის 20 ივნისი - საკანონმდებლო ცვლილებების თანახმად, სამინისტროს საპატრულო 

პოლიციის დეპარტამენტის მიერ გამოტანილი დადგენილებები, კანონით განსაზღვრულ 

ვადაში, სამინისტროს ოფიციალურ ვებგვერდზე - www.police.ge გამოქვეყნდება. 

საპატრულო პოლიციის დეპარტამენტის მიერ გამოტანილი დადგენილება ან 

გადაწყვეტილება, მოქალაქეს რეგისტრირებულ ან განცხადებაში მითითებულ მისამართზე 

გაეგზავნება. იმ შემთხვევაში თუ პირს, დადგენილება ან გადაწყვეტილება ვერ ჩაბარდება, 

ბრუნდება ფოსტაში და არაუგვიანეს 60 დღისა, განმეორებით იმავე მისამართზე გაეგზავნება. 

განმეორებით გაგზავნილი დოკუმენტების ჩაუბარებლობის შემთხვევაში, დაბრუნდება  

სამინისტროს საპატრულო პოლიციის დეპარტამენტში მისი საჯაროდ გამოქვეყნების 

მიზნით. ინფორმაცია დადგენილება/გადაწყვეტილების შესახებ, გამოქვეყნებისთანავე პირს 

მის მიერ განცხადებაში მითითებულ ნომერზე მოკლე ტექსტური შეტყობინების სახით 

გაეგზავნება. გადაწყვეტილება პირისთვის ჩაბარებულად ჩაითვლება  სამინისტროს 

ოფიციალურ ვებგვერდზე გამოქვეყნებიდან 30-ე დღეს. 

 

აღნიშნულ ინფორმაციაზე საინფორმაციო ბანერი და ვიდეორგოლი განთავსდა სამინისტროს 

საპატრულო პოლიციის დეპარტამენტის ოფიციალურ საიტსა და „Facebook“  გვერდზე. 

 

სსიპ - საქართველოს შინაგან საქმეთა სამინისტროს მომსახურების სააგენტომ დაიწყო 

საინფორმაციო კამპანია ოფიციალურ „Facebook“ გვერდზე, რომლის ფარგლებშიც 

გამოქვეყნდა მოქალაქეებისთვის საინტერესო ინფორმაცია სააგენტოს სერვისების შესახებ. 

ბანერებზე დატანილი ინფორმაცია პასუხობდა შემდეგ საკითხებს -  რა არის საჭირო მართვის 

მოწმობის შეცვლისთვის ან დაკარგული მართვის მოწმობის აღდგენისთვის; როგორ 

შეიძლება დაკარგული ან დაზიანებული სახელმწიფო სანომრე ნიშნების აღდგენა; 6 

შეცდომა, რომლებსაც მძღოლობის კანდიდატები რეალური საგზაო მოძრაობის პირობებში 

გამოცდის ჩაბარებისას უშვებენ; რა არის საჭირო იმისთვის, რომ ცნობა მესამე პირმა მიიღოს; 

რა უნდა წარმოადგინოს 17 წლის პირმა მართვის უფლების მისაღებ თეორიულ გამოცდაზე 

გასასვლელად; როგორ არის შესაძლებელი სასურველი სახელმწიფო სანომრე ნიშნის 

შერჩევა. აგრეთვე სხვადასხვა სატელევიზიო და რადიო ეთერებში ისაუბრეს აპრილი- მაისის  

თვეებში სააგენტოს წარმომადგენლებმა. 

 

 „ემეგობრე პოლიციას“  

 

კამპანია „ემეგობრე პოლიციას“ ფარგლებში, თბილისის 13 საჯარო სკოლაში 550 

უფროსკლასელთან პატრულ-ინსპექტორებმა და მართლწესრიგის ოფიცრებმა შეხვედრები 

გამართეს, სადაც მართლწესრიგის ოფიცრების სასაუბრო თემას წარმოადგენდა 

ორგანიზებული დანაშაულის შესახებ ცნობიერების ამაღლება და პატრულ-ინსპექტორების 

სასაუბრო თემას წარმოადგენდა მართლწესრიგის და საგზაო ნიშნების დაცვა და გზებზე 

უსაფრთხოდ გადაადგილება. ასევე, არასრულწლოვანების მიერ და მათ მიმართ ჩადენილი 

დანაშაულების პრევენცია. 

 

http://www.police.ge/?fbclid=IwAR0LrcF0G-gLQQiHMfHVBK88hlOvvZenKGXCVo0n1fj2laLEyd4GEWr3zqw


სამინისტროს შესაბამისი დანაყოფების წარმომადგენლებმა შეხვედრებზე მოსწავლეებს, 

საუბრის პარალელურად, ორგანიზებულ დანაშაულთან ბრძოლის თემაზე  და საგზაო 

უსაფრთხოებაზე გადაღებული ვიდეორგოლები უჩვენეს. 

 

 საზოგადოებაზე ორიენტირებული საპოლიციო სისტემა 

 

საქართველოს სტრატეგიის და განვითარების ცენტრის (GCSD) მხარდაჭერით აპრილი-

ივნისის პერიოდში პროექტის, „საზოგადოებაზე ორიენტირებული საპოლიციო სისტემის 

მხარდაჭერა“, ფარგლებში განხორციელდა 15 მართლწესრიგის ოფიცრების ვიზიტი 

სკოლებსა და უნივერსიტეტებში, რომლის მიზანი იყო ახალგაზრდებისთვის 

საზოგადოებაზე ორიენტირებული საპოლიციო საქმიანობის, როგორც დანაშაულის 

პრევენციის ერთ-ერთი ყველაზე ეფექტური მექანიზმის შესახებ ინფორმაციის მიწოდება. 

  

 კრიმინალურ-დოკუმენტური სერიალი ,,პოლიციის ფაილები“ 

 

2023 წელს გაგრძელდა კრიმინალური დოკუმენტური სერიალის - „პოლიციის ფაილები“  VI 

სეზონის, მე-7 სერიის გადაღება. ,,პოლიციის ფაილების“ VI სეზონის შვიდი ეპიზოდი 

ტელეკომპანიის „რუსთავი-2“ ეთერსა და სამინისტროს ოფიციალურ „Facebook“ გვერდზე 

განთავსება. დოკუმენტური სერიალი - ,,პოლიციის ფაილები“ მიზნად ისახავს 

საზოგადოების ცნობიერების ამაღლებას და პოლიციის მიმართ მოსახლეობის ნდობის 

გაზრდას, რეალური შემთხვევების ჩვენებითა და პოლიციის საქმიანობის დეტალების 

გაცნობის გზით. 

 

,,პოლიციის ფაილების“ მე-6 სეზონის სერიები ასახავდა  ორგანიზებულ დანაშაულთან 

ბრძოლას, ადამიანის უფლებებს (ფემიციდი და ძალადობა, ნაადრევი ქორწინება) 

კრიმინალთან ბრძოლას, სერიები მიეძღვნა გახმაურებულ სასტიკ და მძიმე კრიმინალურ 

საქმეებს.   

 

 სამინისტროს სსიპ საზოგადოებრივი უსაფრთხოების მართვის ცენტრი „112“ 

 

2023 წლის 5 აპრილი - სსიპ - საზოგადოებრივი უსაფრთხოების მართვის ცენტრის „112“, 

პროექტის – „მოზარდებში გადაუდებელი დახმარების ნომრის ცნობადობის გაზრდა“ – 

ფარგლებში, საჯარო და კერძო სკოლების მოსწავლეები ეწვივნენ. 

 

სსიპ - საზოგადოებრივი უსაფრთხოების მართვის ცენტრის „112“ წარმომადგენელმა 

მოზარდებს გადაუდებელი დახმარების ნომრის სწორად გამოყენებისა და საგზაო 

მოძრაობის უსაფრთხოების წესები გააცნო. ბავშვებმა ინფორმაცია მიიღეს, თუ რას ნიშნავს 

გადაუდებელი შემთხვევა, რა ნომერზე უნდა დარეკონ მსგავსი შემთხვევების დროს და 

როგორ ითანამშრომლონ ოპერატორთან. 

 

აღნიშნული ინფორმაცია/ფოტოები განთავსდა სსიპ - საზოგადოებრივი უსაფრთხოების 

მართვის ცენტრის „112“ ოფიციალურ ვებგვერდსა და „Facebook“  გვერდზე. 

 

2023 წლის 1 მაისი - სამინისტროს საზოგადოებრივი უსაფრთხოების მართვის ცენტრმა  „112“, 

გაეროს მოსახლეობის ფონდის (UNFPA) საქართველოს ოფისთან თანამშრომლობით, 

განახლებული მობილური აპლიკაცია და ვიდეორგოლი წარადგინა. ღონისძიებას 



ესწრებოდნენ სამინისტროს სხვადასხვა დეპარტამენტის ხელმძღვანელი პირები, 

საერთაშორისო და პარტნიორი ორგანიზაციების წარმომადგენლები 

 

ინფორმაცია განთავსდა სამინისტროს ოფიციალურ ვებგვერდსა და „Facebook“  გვერდზე. 

 

2023 წლის 2 მაისი - სსიპ - საზოგადოებრივი უსაფრთხოების მართვის ცენტრთან „112“ 

დაკავშირების ალტერნატიული არხი, მობილური აპლიკაცია, განახლდა. საქართველოს 

ტერიტორიაზე მყოფ ნებისმიერ პირს საშუალება აქვს, ჩამოტვირთოს და ისარგებლოს  სსიპ - 

საზოგადოებრივი უსაფრთხოების მართვის ცენტრის „112“ მობილური აპლიკაციის 

განახლებული ფუნქციონალით. აპლიკაცია გარდა ქართული, ინგლისური და რუსულისა, 

ხელმისაწვდომი გახდა სომხურ და აზერბაიჯანულ ენებზეც; აპლიკაციას სპეციალურად ყრუ 

და სმენადაქვეითებული პირებისთვის ვიდეოზარის ფუნქცია დაემატა; 

 

ინფორმაცია განთავსდა სსიპ - საზოგადოებრივი უსაფრთხოების მართვის ცენტრის „112“ 

ოფიციალურ „Facebook“  გვერდზე. 

 

2023 წლის 5-8 მაისი - სსიპ - საზოგადოებრივი უსაფრთხოების მართვის ცენტრის „112“  

განახლებული მობილური აპლიკაციის ვიდეორგოლი  (სომხურენოვან და 

აზერბაიჯანულენოვანი ტიტრებით) განთავსდა სოციალურ ქსელში - სომხურენოვან 

პლატფორმაზე - „განძი“ . 

 

2023 წლის 1 ივნისი - სსიპ - საზოგადოებრივი უსაფრთხოების მართვის ცენტრმა „112“  4 

მოზარდს „112“-ის გმირის წოდება მიანიჭა - მოზარდებმა ყველაზე მძიმე და გადამწყვეტ 

წუთებში გადაუდებელი დახმარების ნომერზე დროულად დარეკეს, ზუსტად მიაწოდეს 

ოპერატორს ინფორმაცია მისამართის შესახებ  და ადამიანების სიცოცხლე გადაარჩინეს. 

 

აღნიშნული ინფორმაცია/ზარები განთავსდა სსიპ- საზოგადოებრივი უსაფრთხოების 

მართვის ცენტრის „112“ ოფიციალურ „Facebook“  გვერდზე,  ვებგვერდსა და „Youtube” არხზე. 

ბავშვების დაჯილდოების ცერემონია გაიმართა, გადაცემაში, „იმედის დილა“ აღნიშნული 

გადაცემის ჩანაწერი დაიდო გადაცემის ოფიციალურ „Facebook“  გვერდზე. 

 

2023 წლის 14 ივნისი - სამინისტროს სსიპ - საზოგადოებრივი უსაფრთხოების მართვის 

ცენტრის „112“, პროექტის – „მოზარდებში გადაუდებელი დახმარების ნომრის ცნობადობის 

გაზრდა“ – ფარგლებში, საჯარო და კერძო სკოლების მოსწავლეები ეწვივნენ. ჯამში 800-მდე 

მოსწავლე. სსიპ - საზოგადოებრივი უსაფრთხოების მართვის ცენტრის „112“ 

წარმომადგენელმა მოზარდებს გადაუდებელი დახმარების ნომრის სწორად გამოყენებისა და 

საგზაო მოძრაობის უსაფრთხოების წესები გააცნო.  

 

ფოტო მასალა განთავსდა სსიპ - საზოგადოებრივი უსაფრთხოების მართვის ცენტრის „112“  

ოფიციალურ „Facebook“  გვერდსა და ვებგვერდზე. 

 

 ადამიანის უფლებათა დაცვისა და გამოძიების ხარისხის მონიტორინგის 

დეპარტამენტი 

 

2023 წლის პირველი მაისიდან, ქალთა მიმართ ან/და ოჯახში ძალადობის მსხვერპლთა 

დაცვის სამართლებრივი მექანიზმი განახლებული ფორმით ამოქმედდა – აღნიშნულ თემაზე  



და ელექტრონული მონიტორინგის ფუნქციაზე გადაცემაში „ახალი დღე“ სამინისტროს 

შესაბამისი დანაყოფების თანამშრომლებმა თანამშრომლებმა ისაუბრეს. 

 

2023 წლის 9-10  მაისს - ტელეეთერების საშუალებით, სამინისტროს ადამიანის უფლებათა 

დაცვისა და გამოძიების ხარისხის მონიტორინგის დეპარტამენტის დირექტორმა ისაუბრა, 

როგორ იცავს კანონმდებლობა მსხვერპლს, სსიპ - საზოგადოებრივი უსაფრთხოების 

მართვის ცენტრის „112“ ელექტრონული მონიტორინგის ცენტრზე, მის ფუნქციასა და 

ელექტრონული მონიტორინგის განხორციელების ტექნიკურ მხარეზე, სამინისტროს სსიპ 

საზოგადოებრივი უსაფრთხოების მართვის ცენტრის „112“ დირექტორმა. 

 

2023 წლის ივნისი - სამინისტრომ ბავშვობის ასაკში ქორწინების წინააღმდეგ მიმართული 

კამპანია - „ნუ წაართმევ ბავშვობას“- გამართა,  რომელიც გაშუქდა როგორც სატელევიზიო 

არხების, ასევე სოციალური ქსელების მეშვეობით. კამპანიის ფარგლებში  გაიმართა 

შეხვედრები სხვადასხვა რეგიონის სკოლებში მოსწავლეებთან და სკოლის ადმინისტრაციის 

წარმომადგენლებთან. რეგიონების მოსახლეობასთან   შეხვედრის მიზანს წარმოადგენდა 

ცნობიერების ამაღლება ბავშვთა ქორწინების საზიანო შედეგების, ამ მიმართულებით 

არსებული სამართლებრივი რეგულაციების და ბავშვობის ასაკში ქორწინების 

აღმოსაფხვრელად. სკოლებში განთავსდა საინფორმაციო ბანერები; გაიმართა ნახატების 

კონკურსი; სკოლის მოსწავლეებს დაურიგდათ საბეჭდი მასალები.  

 

კამპანიის ფარგლებში ჩატარდა მედია სემინარი. შეხვედრას სხვადასხვა მედიასაშუალების 

20-ზე მეტი წარმომადგენელი, ასევე, სამინისტროს არასრულწლოვანთა საკითხებზე 

მომუშავე და მორეაგირე ყველა შესაბამისი დანაყოფის თანამშრომლები ესწრებოდნენ. 

შეხვედრის მონაწილეებმა მოწვეულ ექსპერტთან ერთად განიხილეს ისეთი მნიშვნელოვანი 

საკითხები, როგორიცაა: არასრულწლოვნების საუკეთესო ინტერესების დაცვის მიზნით 

ბავშვთა საკითხების ეთიკური გაშუქება, მსხვერპლზე ორიენტირებული კომუნიკაციის 

სტანდარტები, მედიის როლი გენდერული ნიშნით ჩადენილ დანაშაულებთან ბრძოლაში. 

ორდღიანი სამუშაო შეხვედრა სამინისტროს სტრატეგიული კომუნიკაციების 

დეპარტამენტის ინიციატივით, საქართველოს ოკუპირებული ტერიტორიებიდან 

დევნილთა, შრომის, ჯანმრთელობისა და სოციალური დაცვის სამინისტროს ჩართულობით 

და გაეროს მოსახლეობის ფონდთან (UNFPA) პარტნიორობით, გაეროს ერთობლივი 

პროგრამის - „გენდერული თანასწორობისთვის“ - ფარგლებში, შვედეთის ფინანსური 

მხარდაჭერით გაიმართა. 

 

 საგანგებო სიტუაციების მართვის სამსახური 

 

2023 წლის 1 აპრილი - სამინისტროს სსდ - საგანგებო სიტუაციების მართვის სამსახურის 

განსაკუთრებულ სიტუაციებზე რეაგირების მთავარი სამმართველოს ბაზას მოსწავლე-

ახალგაზრდობის ეროვნული სასახლის საბუნებისმეტყველო და სოციალურ მეცნიერებათა 

მიმართულების კლუბ „ბუნების კარის" აღსაზრდელები ეწვივნენ. ბავშვებმა სახანძრო 

ავტოცისტერნა დაათვალიერეს და სამსახურის სპეციფიკას გაეცნენ. სამმართველოს 

თანამშრომლებმა სტუმრებისთვის სამთო კედელზე საინტერესო საჩვენებელი 

სავარჯიშოებიც შეასრულეს და საგანგებო სიტუაციების დროს ქცევის წესების შესახებ 

საინფორმაციო-შემეცნებითი გაკვეთილიც ჩაუტარეს. 

 



2023 წლის 5 აპრილი - სამინისტროს სსდ - საგანგებო სიტუაციების მართვის სამსახურის 

სამოქალაქო უსაფრთხოების ექსპერტებმა, აბაშის მუნიციპალიტეტში ადგილობრივი 

ხელისუფლების წარმომადგენლებისთვის სამოქალაქო უსაფრთხოების საკითხებზე 

სწავლების პირველი ეტაპი თეორიული სწავლება ჩაატარეს.  ტრენინგის მეორე ნაწილში კი, 

შეიქმნება საგანგებო მართვის გეგმა, რომლის გადამოწმება პრაქტიკულ ნაწილში მომავალში 

განხორციელდება. ღონისძიება გაეროს განვითარების პროგრამისა (UNDP) და შვეიცარიის 

განვითარებისა და თანამშრომლობის სააგენტოს (SDC) მხარდაჭერით, ფართომასშტაბიანი 

პროგრამის „კლიმატით გამოწვეული კატასტროფების რისკების შემცირება საქართველოში“ 

ფარგლებში ჩატარდა. აღნიშნული პროგრამა კლიმატის ცვლილებით გამოწვეული 

კატასტროფებისაგან დაცვას ემსახურება და „კლიმატის მწვანე ფონდის" (GCF), ასევე, 

საქართველოს, შვეიცარიისა და შვედეთის მთავრობების მხარდაჭერით ხორციელდება. 

 

2023 წლის 10 აპრილი - სამინისტროს სსდ - საგანგებო სიტუაციების მართვის სამსახურის 

თანამშრომლები თბილისში, წმინდა გიორგის სახელობის საერთაშორისო სკოლის და 

ბათუმის ქართულ-ამერიკული აკადემიის მოსწავლეებს საგანგებო სიტუაციების დროს 

ქცევის წესები გააცნეს. მოსწავლეებთან შეხვედრა ბავშვების აქტიური ჩართულობით 

ჩატარდა. 

 

სამეგრელოს სხვადასხვა ქალაქში, ასევე, ბორჯომსა და ქუთაისში კი სკოლის მოსწავლეები 

და საბავშვო ბაღების აღსაზრდელები ადგილობრივ სახანძრო-სამაშველო დანაყოფებს 

ესტუმრნენ. ბავშვებმა სახანძრო-სამაშველო დანაყოფები დაათვალიერეს და საგანგებო 

სიტუაციების დროს ქცევის წესების შესახებ საინფორმაციო- შემეცნებით გაკვეთილს 

დაესწრნენ.  

 

2023 წლის 11 აპრილი - სამინისტროს სსდ - საგანგებო სიტუაციების მართვის სამსახურის 

სახანძრო-სამაშველო ძალების დეპარტამენტის სხვადასხვა დანაყოფს, თბილისში, სიღნაღში, 

რუსთავში, ზუგდიდისა და ქუთაისში, საჯარო სკოლების მოსწავლეები და საბავშვო ბაღების 

აღსაზრდელები ესტუმრნენ. ბავშვებმა სახანძრო-სამაშველო სპეციალური ტექნიკა და 

აღჭურვილობა დაათვალიერეს. აგრეთვე საგანგებო სიტუაციების მართვის სამსახურის 

თბილისის მთავარ სამმართველოში მდებარე მუზეუმში დაცულ მასალებს და სახანძრო-

სამაშველო ძალების განვითარების ისტორიას გაეცნენ. 

 

2023 წლის 1 მაისი - სამინისტროს სსდ -  საგანგებო სიტუაციების მართვის სამსახურის 

სამოქალაქო უსაფრთხოების დეპარტამენტის თანამშრომლებმა, ქუთაისის მე-40 საჯარო და 

45-ე სპეციალური საგანმანათლებლო საჭიროების მქონე სკოლაში ცნობიერების ამაღლების 

მიზნით, წინასწარ შემუშავებული სცენარის მიხედვით სამოქალაქო უსაფრთხოების შესახებ 

სიმულაციური სწავლება  თეორიული და პრაქტიკული სავარჯიშოებით ჩაატარეს. სკოლის 

აღსაზრდელებმა  საგანგებო სიტუაციების დროს ქცევის წესები მოისმინეს და ურბანულ 

ხანძარზე რეაგირების, დაშავებულის შენობიდან ევაკუირებისა და სხვადასხვა სამაშველო 

ღონისძიებებს გაეცნენ.  

 

2023 წლის 4 მაისი -  სამინისტროს სსდ - საგანგებო სიტუაციების მართვის სამსახურის 

სახანძრო-სამაშველო ძალების დეპარტამენტის ახალციხის, გორისა და ზუგდიდის 

დანაყოფებს საგანმანათლებლო დაწესებულების აღსაზრდელები ეწვივნენ. სკოლისა და 

საბავშვო ბაღების აღსაზრდელებმა მეხანძრე-მაშველთა სპეციალური ტექნიკა და 

აღჭურვილობა დაათვალიერეს. 



 

2023 წლის 6 ივნისი - სამინისტროს სსდ -  საგანგებო სიტუაციების მართვის სამსახურის 

თანამშრომლებმა ჭიათურის მე-12 საჯარო სკოლაში სამოქალაქო უსაფრთხოების შესახებ, 

თეორიული და პრაქტიკული სწავლება ჩაატარეს. თანამშრომლებმა საგანგებო სიტუაციების 

დროს ქცევის წესები სკოლის პედაგოგებს დეტალურად გააცნეს. მეხანძრე-მაშველებმა კი, 

სკოლის აღსაზრდელი შშმ ბავშვებისთვის ურბანულ ხანძარზე მოქმედების სიმულაციური 

სწავლება განახორციელეს. 

აღნიშნული ინფორმაციები განთავსდა ოფიციალურ „Facebook“  გვერდზე.  

 

 

 


